
Aningaasaqarnermut Naalakkersuisoq 
 
 

Aningaasaqarnermut Akileraartarnermullu tallimanngornermi ulloq 9. oktober 2026-
imi aalajangiineranik Naalakkersuisunut ilisimatitsineq. 
 
2025-mi Suila-tapit ukiumoortumik naatsorsuutit isumagineqarnerat. Ataatsimiiti-
taliap suliaa nr. 01.31.06/26-01186. 
 
”Naalakkersuisut inassuteqarput, 

-  Oqaasertaliussassatut missingiutit ilanngullugit nassiussat (ilanngsussaq 1-ip) akuer-
sissutigineqarnisso, kingornalu  
o Innuttaasut 2025-mi ukiumoortumik Suila-tapinut naatsorsuinermi akiliuteqar-

pallaarsimanertik pillugu akigigassinneqarsimasut isumakkeerinnifigineqassasut.” 
 
Aningaasaqarnermut Ataatsimiititaliap oqaaseqaatai apeqqutaalu  
Aningaasaqarnermut Akileraartarnermullu Ataatsimiititaliamut inassuteqaatit matumani 
pineqartutut ittut ataatsimiititaliamut nassiunneqannginneranni Missingersuusiornermut 
malittarisassani aalajangersakkat eqqumaffigineqarnissaat suliani tamani qulakkeertaq-
qullugu Naalakkersuisut kaammattorneqarput. Suliami matumani pineqartumut makku 
ataatsimiititaliamit immikkut eqqumaffigeqquneqassapput: 
  
Missingersuusiornermut malittarisassat naapertorlugit Naalakkersuisut isummernissaannut 
tunngavissiami allassimassaaq isummernissamut tunngavissiaq Aningaasaqarnermut Naa-
lakkersuisoqarfimmut immaqalu naalakkersuisoqarfinnut allanut tusarniutigineqarsimasoq.  
 
Nassuiaatit imarissavaat oqaasertaliussat kingunerisassaasa allaaserineqarnerat. Kiisalu 
nassuiaatit imarissavaat oqaasertaliussap pisariaqartinneqarneranut tunngavilersuut.  
Nalunaarneqassaaq oqaasertaliussaq nutaajunersoq, ukiumit aningaasanut inatsiseqarfiu-
sumit siulianit uteqqiinerunersoq imaluunniit siusinnerusukkut oqaasertaliussap oqaaser-
taliorneqarneranik allanngortitsinerunersoq.  
 
Oqaaseqaatit taakku saniatigut kalaallisut danskisullu nutserneqarnerisa imminnut naaper-
tuunnissaat qulakkeerneqartariaqarpoq. Suliami matumani Naalakkersuisut inassuteqaataan-
ni taamatullu oqaasertaliussami oqaatsit imminnut naapertuutinngitsut ataatsimiititaliamit 
maluginiarneqarpoq. 

Ataatsimiititaliap oqaaseqaatai siuliani allassimasut akineqarnissaasa tungaannut Aningaa-
saqarnermut Akileraartarnermullu Ataatsimiititaliap isummernissani kinguartippaa. 
 

Inussiarnersumik inuulluaqqusillunga 

